
				এই পাতাটির মুদ্রণ সংশোধন করা প্রয়োজন। 
U.S.8 केडिशनिक ष्यि ।
শীর্ণ হইয়া উঠে। জগন্নাথের পথপার্শ্বস্তু বৃক্ষতলে ভূমিশয্যা অবলম্বন করিয়া তাহারা সামান্য মাত্র বিশ্রাম করিতে পাইত । আবার সেই সময়ে বর্ষার অবিশ্রান্ত বারিবর্ষণে তাহাদিগকে যৎপরোনাস্তি উৎপীড়িত হইতে হইয়াছিল । এইরূপ ভয়াবহ কষ্ট সহ কারিয়া তাহারা কোন প্রকারে কাটোয়ায় উপস্থিত হয় । সেখানেও দগ্ধ শস্তরাশি তাঙ্গাদিগের আহাৰ্য্য হইয়াছিল। পরিশেষে মুর্শিদাবাদ হইতে তাহদের জন্য খাদ্যদ্রব্য প্রেরিত হয়। নবাবসৈন্যের দুর্দশা শ্রবণ করিয়া হাজী আহম্মদ মুর্শিদাবাদের যাবতীয় রুটীওয়ালার নিকট হইতে রুটী সংগ্ৰহ করিয়া অন্যান্য খাদ্যদ্র দ্যসহ নৌকাযোগে কাটোয়ায় পাঠাইয়া দেন । এই ভীষণ আক্ৰমণ হাঁটতে ন্যােলাব-সৈন্যের আত্মরক্ষা বাঙ্গলার ইতিহাসের যে একটা স্মরণীয় ঘটনা তা স্থাতে সন্দেহ নাই । কিছুকাল কাটোয়ায় অবস্থিতির পর নবাব মুর্শিদাবাদাভিমুখে গমন করিবার ইচ্ছা করেন ।
এই সময়ে বর্ষ উপস্থিত হ'2য়ায় মহারাষ্ট্ৰীয়েরা স্বদেশে যাইবার জন্য উদ্যোগী হয় ; এবং তাহাদিগের মধ্যে অর্থাভাব ঘটিয়া উঠে । পূর্বে উক্ত হইয়াছে যে মীর হাবিব মহারাষ্ট্রীরদিগের হুস্তে বন্দী হইয়া তাহদের কাৰ্য্যে নিযুক্ত হয় । মহারাষ্ট্রীয়দিগের অর্থাভাব দেখিয়া সে এক নূতন উপায়ের উদ্ভাবন করিল। মীর হাবিব ভাস্করের নিকট এইরূপ প্ৰকাশ করে যে, সে আলিবর্দী খাঁর মুর্শিদাবাদে উপস্থিত হইবার পূৰ্ব্বে তথায় গমন করিয়া লুণ্ঠন দ্বারা অনেক অর্থ আনিয়া দিতে পারে । ভাস্কর তাহার প্রস্তাবানুযায়ী মীর হাবিবকে সহস্ৰ সৈন্য প্ৰদান করেন । হাবিব কাটোয়া হইতে মুর্শিদাবাদের পথ পরিত্যাগ করিয়া অন্যপথ দিয়া দ্রুতগামী মহারাষ্ট্রীয় সৈন্যসহ মুর্শিদাবাদে উপস্থিত হইল। তাহারা প্ৰথমে ডাহাপাড়ায় উপস্থিত হইয়া নদীর পূর্ব পারে আসিবার চেষ্টা করে, সে সময়ে মুর্শিদাবাদ প্ৰাচীর বেষ্টিত ছিল না ; কাজেই নগরে প্রবেশ করিতে তাহদের কোনরূপ অসুবিধা ঘটিল না । হাজী ৫ তাহার জ্যেষ্ঠ পুত্র নওয়াজিস মাহস্মদ মহারাষ্ট্ৰীয়গণের বাধাপ্ৰদানে প্ৰবৃত্ত হইলেন। কিন্তু বিশেষরূপ কৃতকাৰ্য্য হইতে পারিলেন না। তবে নিজামত কেল্লার নিকট অনেক সৈন্য রক্ষা করিয়া বিপক্ষগণের গতিরোধ করিতে সক্ষম হইয়াছিলেন। মীর হাবিব কেল্লার দিক পরিত্যাগ

